
ԱՄՓՈՓԱԹԵՐԹ
«ԲԵՐԴԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ  ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ՀՈՂԱՄԱՍ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ ՀՀ կադաստրի կոմիտե
	09․12․2022թ․

	
	ՍԹ/11592-2021

	Նախագծի 4-րդ կետի 2-րդ ենթակետը շարադրել հետևյալ խմբագրությամբ՝ « Սույն որոշման 3-րդ կետում նշված մասնաշենքը կառուցելուց հետո Հողամասի և մասնաշենքի անժամկետ, անհատույց օգտագործման պայմանագիր կնքել «Դատաբժշկական գիտագործնական կենտրոն» պետական ոչ առևտրային կազմակերպության հետ»:
	Առաջարկությունն ընդունվել է: Նախագծում կատարվել է համապատասխան փոփոխություն:

	[bookmark: _GoBack]2.  ՀՀ Տավուշի մարզպետարան

	06․12․2022թ․

	
	01//06090-2021

	Նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:

	3․ ՀՀ տարածքային կառավարման և ենթակառուցվածքների նախարարություն
	15․12․2022թ․

	
	ԳՍ//32528-2021

	1.	Հիմք ընդունելով «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասը՝ Նախագծի 3-րդ կետից հանել «անժամկետ և անհատույց օգտագործման իրավունքով» բառերը,
2.	Նախագծում նախատեսել դրույթ՝ 3-րդ կետում նշված նոր մասնաշենքի կառուցման աշխատանքների ավարտից հետո ՀՀ առողջապահության նախարարության կողմից նշված անշարժ գույքի սեփականության իրավունքի պետական գրանցման վերաբերյալ, 
3.	Նախագծի 4-րդ կետի 2-րդ ենթակետում նշված «մասնաշենքի» բառից հետո լրացնել «և դրա զբաղեցրած, օգտագործման ու սպասարկման համար անհրաժեշտ հողամասի» բառերը, իսկ պայմանագրի կնքման լիազորությունը վերապահել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հիմք ընդունելով «Պետական գույքի կառավարման մասին» ՀՀ օրենքի 30-րդ հոդվածի 4-րդ մասը։
Միաժամանակ առաջարկում ենք ճշտել, թե «Բերդի բժշկական կենտրոն» փակ բաժնետիրական ընկերությանը սեփականության իրավունքով պատկանող 1,90537 հա հողամասն ինչ արժեքով է ներառված ընկերության կանոնադրական կապիտալում, որից հետո անհրաժեշտ է հաշվարկել 224,7 քառ. մետր առանձնացվող հողամասի արժեքը՝ այն ներառելով նախագծում, ինչն էլ հիմք կհանդիսանա համապատասխան չափով կանոնադրական կապիտալի նվազեցման համար։
	Առաջարկություններն ընդունվել են: Նախագծում կատարվել են համապատասխան փոփոխություններ:


	4.  ՀՀ ֆինանսների նախարարություն 

	10․12․2022թ․

	
	01/8-2/20303-2021

	ՀՀ ֆինանսների նախարարությունը քննարկել է ««Բերդի բժշկական կենտրոն» փակ բաժնետիրական ընկերության կանոնադրական կապիտալը նվազեցնելու և Առողջապահության նախարարությանը հողամաս ամրացնելու մասին ՀՀ կառավարության որոշման նախագիծը և հայտնում է, որ առարկություններ չունի:
	Ընդունվել է ի գիտություն:

	5․ Արդարադատության նախարարություն
	28․12․2022թ․

	
	/27.4/42864-2021

	«Բերդի ԲԿ» ՓԲԸ կանոնադրական կապիտալը նվազեցնելու և ՀՀ առողջապահության նախարարությանը հողամաս ամրացնելու մասին Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:


 
